
Հայաստանի Հանրապետության կառավարությունը  ո ր ո շ ո ւ մ  է.

1.
Հայաստանի Հանրապետության կառավարության 2010 թվականի մայիսի 27-ի «Հյուսիս-հարավ ճանապարհային միջանցքի ներդրումային ծրագրի շրջանակներում Հայաստանի Հանրապետության վարչական սահմաններում գտնվող որոշ տարածքներում բացառիկ` գերակա հանրային շահ ճանաչելու մասին» N 931-Ն որոշման մեջ կատարել հետևյալ փոփոխությունները.

1)
որոշման 2-րդ կետի 3-րդ ենթակետի «ա» պարբերությունում «օգոստոսի 31-ն» բառերը փոխարինել «նոյեմբերի 1-ն» բառերով.

2)
որոշման 2-րդ կետի 3-րդ ենթակետի «բ» պարբերությունում «2011 թվականի դեկտեմբերի 31-ն» բառերը փոխարինել «2012 թվականի մարտի 1-ն» բառերով.

 2.
Սույն որորշումը ուժի մեջ է մտնում պաշտոնական հրապարակմանը հաջորդող օրվանից:
ՀՀ տրանսպորտի և կապի նախարար
Մանուկ Վարդանյան

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2010 ԹՎԱԿԱՆԻ ՄԱՅԻՍԻ 27-Ի N 931-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1.
Իրավական ակտի անհրաժեշտությունը (նպատակը)

Համաձայն «Հասարակության և պետության կարիքների համար սեփականության օտարման մասին» ՀՀ օրենքի հոդված 7-ի 6-րդ կետի և հոդված 10-ի 1-ին կետի ձեռքբերողը պետք է մինչև օտարման ենթակա սեփականության սեփականատերերին ներկայացնի սեփականության նկարագրության արձանագրությունը և սեփականության օտարման պայմանագրի նախագիծը: Աշտարակ-Թալին (ներառյալ) և Թալին-Գյումրի հատվածների համար նշված փաստաթղթերը համաձայն ՀՀ կառավարության 27 մայիսի 2010 թվականի N 931-Ն որոշման անհրաժեշտ է օտարման ենթակա սեփականության սեփականատերերին ներկայացնել համապատասխանաբար մինչև 2011 թվականի օգոստոսի 31-ը և դեկտեմբերի 31-ը:
1.1
Կարգավորման հարաբերությունների ներկա վիճակը և առկա խնդիրները
Սեփականության նկարագրության արձանագրություններում և սեփականության օտարման պայմանագրերի նախագծերում պետք է ներառվեն որորշ տվյալներ, որոնք համաձայն ՀՀ կառավարության կողմից 2010 թվականի սեպտեմբերի 16-ին ընդունված  թիվ 1274-Ն որոշման «Հյուսիս-հարավ ճանապարհային միջանցք ներդրումային ծրագրի իրականացման կազմակերպության» պետական ոչ առևտրային կազմակերպությանը պետք է տրամադրեն մի շարք նախարարություններ և պետական մարմիններ: 

Նշված տեղեկությոնների ստանալը դարձավ հնարավոր միայն սույն թվականի օգոստոսի 6-ից հետո, երբ ուժի մեջ մտավ 2011 թվականի հունիսի 23-ին ընդունված ՀՀ կառավարության թիվ 977 որոշումը, որը սահմանում է օտարման ենթակա տարծքների նորացված ցանկը:

Այդ պատճառով անհնարին դարձավ ՀՀ կառավարության 27 մայիսի 2010 թվականի N 931-Ն որոշմամբ սահմանված ժամկետում կատարել «Հասարակության և պետության կարիքների համար սեփականության օտարման մասին» ՀՀ օրենքի հոդված 7-ի 6-րդ կետի և հոդված 10-ի 1-ին կետի պահանջները:

Ելնելով վերոգրյալից անհրաժեշտ է փոփոխություններ կատարել ՀՀ կառավարության 2010 թվականի մայիսի 27-ի թիվ 931-Ն որոշումում:

1.2
Առկա խնդիրների առաջարկվող լուծումները
Առաջարկվում է ՀՀ կառավարության 2010 թվականի մայիսի 27-ի թիվ 931-Ն որոշման մեջ համապատասխան փոփոխություններ կատարելով երկարաձգել սեփականության oտարման գործընթացն սկսելու վերջնական ժամկետը:
2.
Կարգավորման առարկան
Հյուսիս-հարավ ճանապարհային միջանցքի ներդրումային ծրագրի շրջանակներում օտարվող գույքի գործընթացի կարգավորումը:

3.
Իրավական ակտի կիրարկման դեպքում ակնկալվող արդյունքը
Հայաստանի Հանրապետության “Հյուսիս-հարավ ճանապարհային միջանցքի ներդրումային ծրագրի շրջանակներում Հայաստանի Հանրապետության վարչական սահմաններում գտնվող որոշ տարածքներում բացառիկ՝ գերակա հանրային շահ ճանաչելու մասին” 2010 թվականի մայիսի 27-ի N 931-Ն որոշմամբ նախատեսված գործընթացների բնականոն իրականացումն է, ինչպես նաև գույքի օտարման հետևանքով ազդեցության ենթակա անձանց օրենքով սահմանված փոխհատուցման ապահովումը:









Մ. Վարդանյան
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2010 ԹՎԱԿԱՆԻ ՄԱՅԻՍԻ 27-Ի N 931-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ կապակցությամբ պետական բյուջեում ծախսերի ԵՎ եկամուտների ավելացման կամ նվազեցման ՎԵՐԱԲԵՐՅԱԼ

Հայաստանի Հանրապետության կառավարության ներկայացված որոշման նախագծի ընդունումը պետական բյուջեի եկամուտների ավելացում կամ նվազեցում չի առաջացնում:









Մ. Վարդանյան
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2010 ԹՎԱԿԱՆԻ ՄԱՅԻՍԻ 27-Ի N 931-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

Հայաստանի Հանրապետության կառավարության ներկայացված որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Ց Ա Ն Կ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2010 ԹՎԱԿԱՆԻ ՄԱՅԻՍԻ 27-Ի N 931-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ հեղինակների (մշակողների)

Հայաստանի Հանրապետության կառավարության ներկայացված որոշման նախագիծը մշակվել է «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» պետական ոչ առևտրային կազմակերպության կողմից:










Մ. Վարդանյան
